
D E K R È  E G Z E K I T I F 
 
 

KREYASYON KONSÈY ETA NEW YORK POU VETERAN, MILITÈ AK FANMI YO 
 
 

ALÒSKE, plizyè santèn milye rezidan Eta New York se veteran Fòs Lame peyi Etazini an epi te sèvi 
oubyen prepare pou konfli ame; epi 

 
ALÒSKE, anpil rezidan Eta New York pote pou kounye a inifòm Fòs Lame peyi Etazini epi 

estasyone nan New York ak tout kote sou latè; epi 
 
ALÒSKE, pandanke veteran, militè ak fanmi yo souvantfwa gen gwo fòmasyon ak esperyans nan 

konpetans yo bezwen anpil alafwa nan sektè prive ak piblik yo, fòmasyon ak esperyans sa yo souvwantfwa pa 
konsidere nan bay lisans annapre, admisyon, diplòm ak sètifikasyon; epi 

 
ALÒSKE, veteran gen risk pou tounen lakay yo avèk – oubyen devlope pita – andikap fizik, 

kondisyon medikal, maladi mantal ak/oubyen pwoblèm abi dwòg, tankou men pa sèlman blesi ki koze twoma 
nan sèvo ak pwoblèm estrès apre yon twoma, k ap afekte non sèlman veteran yo men tou fanmi yo; epi 

 
ALÒSKE, li nesesè pou garanti resous federal, eta ak lòt resous kanalize epi kowòdone pou ede 

veteran, militè ak fanmi yo fè fas ak defi sa yo; epi 
 
ALÒSKE, ogmantasyon sansibilizasyon piblik sou sakrifis ak bezwen veteran, militè ak fanmi yo 

enpòtan pou ede reyisi nan nan kominote ak travay yo; epi 
 
ALÒSKE, Konsèy Eta New York pou Veteran ki Retounen yo ak pou Fanmi Yo ki te kreye ak Dekrè 

Egzekitif No. 12 Gouvènè Paterson te pibliye nan dat 11 novanm 2008 ki te pwolonje ak Dekrè Egzekitif No. 
34 pm lan ki te pibliye nan dat 10 novanm 2011, te reyalize misyon li, epi Eta a dwe renouvle ak ranfòse 
volonte li pou satisfè bezwen veteran, militè ak fanmi yo;  

 
ANKONSEKANS, Mwen, ANDREW M. CUOMO, Gouvènè Eta New York konfòmeman ak otorite 

Konstitisyon an ak lwa yo nan Eta New York te ban mwen, anile Dekrè Egzekitif No.: 34 epi mwen òdone sa 
ki annapre a: 
 
 
 
A.  Konsèy sou Veteran, Militè ak Fanmi yo 

1.   Kreyasyon Konsèy Eta New York pou Veteran ki, Militè ak Fanmi yo (“Konsèy la”). 
 
2.   Manm Konsèy la dwe gen ladann otorite eta oubyen reprezantan sila yo: Direktè Divizyon Afè 

Vetera; Adjidan Jeneral Divizyon  Afè Militè ak Naval; Manm Komisyon Sante a; Manm Komisyon 
Sante Mantal la; Manm komisyon Biwo Sèvis Alkolik ak Abi Dwòg, Manm Komisyon Renovasyon 
Kay ak Kominote; Manm Manm Devlopman Ekonomik;Direktè Biwo pou Granmoun Aje; Manm 
Komisyon Depatman Travay, Manm Komisyon Taks ak Finans; Manm Komisyon Machin-a-Motè; 
Manm Komisyon Edikasyon, the Manm Komisyon Sèvis Jenewo, Manm Komisyon Sèvis Sèvil; 
Manm Komisyon Asistans Tanporè ak Pou Andikape; Manm Komisyon Pwoteksyon Anviwonman; 
Manm Komisyon Koreksyon ak Sipèvizyon Kominotè; Sekretè Deta a; Manm Komisyon Pak, Lwazi 
ak Pwoteksyon Istorik; Prezidan Sèvis Edikasyon Avanse a; Rektè State University of New York; ak 
Rektè City University of New York.  Konsèy la ap gen ladann tou manm sa yo kap jwenn nominasyon 
yo nan men Gouvènè a: youn oubyen plis veteran, militè oubyen manm fanmi militè oubyen veteran, 
yon reprezantan yon òganizasyon ki bay sèvis sante konpòtman pou militè, veteran oubyen fanmi yo; 
yon reprezantan yon òganizasyon ki bay sèvis konsèling pou abi dwòg, veteran oubyen fanmi yo; epi 
yon inivèsitè ki espesyalize nan zafè militè oubyen veteran; yon reprezantan gouvenman lokal.  Yo 
dwe deziyen lòt manm nan Konsèy la sou desizyon Gouvènè a.  Tout manm Konsèy la dwe travay 
selon volonte Gouvènè a, epi se Gouvènè a ki dwe deziyen moun nan pozisyon vid yo.  Direktè 
Divizyon Afè Veteran oubyen yon reprezantan li dwe travay kòm Prezidan Konsèy la.  

 
3.   Yon majorite manm Konsèy la dwe reprezante yon kowòm, epi tout rekòmandasyon Konsèy la dwe 

egzije apwobasyon yon majorite kantite total manm Konsèy la. 
 
4. Chak ajans , depatman, biwo, divizyon ak otorite piblikgen obligasyon pou revize mwayen pou militè 

ak veteran rantre sou mache travay sivil la, epitou pou idantifye fason Eta a kapab rekonèt konpetans, 
edikasyon, fòmasyon, eksperyans, ak kalifikasyon  yo vin genyen pandan yo nan sèvis militè yo, 
tankou lè yo revize pwogram pou bay lisans ak kredi edikasyonl pou idantifye fason yo kapab 
konsidere fòmasyon ak eksperyans militè yo. 

 
5.   Chak ajans, depatman, biwo, divizyon ak otorite piblik Eta sa a dwe kolabore avèk Konsèy la, epitou 

yo dwe bay enfòmasyon ak asistans, tankou itilizasyon enstalasyon Eta a, ki nesesè pou reyalize 
objektif Dekrè sa. 

 
6.   Okenn manm Konsèy la pa dwe diskalifye poutèt li gen yon travay oubyen yon fonksyon piblik, ni li 

pa dwe pèdi fonksyon oubyen travay sa a akòz nominasyon li. 
 
B.  Travay Konsèy la 
 

1.   Konsèy la gen responsablite pou fè rekòmandasyon pou yon estrateji Eta a konplè pou reyalize sa ki 
annapre la : 

 
a.  Ogmante sansibilizasyon piblik sou bezwen veteran, miitè ak fanmi yo, ak valè veteran, militè 

ak fanmi yo pote nan kominote yo; 
 
b.   Fè edikasyon epi bay asistans pou asire veteran, militè ak fanmi yo konnen resous ak sèvis ki 

disponib pou ede yo rezoud pwoblèm sante fizik yo, pwoblèm sante mantal yo, ak pwoblèm yo 
genyen pou abi dwòg; 

 
c.    Idantifye veteran yo ak fanmi yo kòrèkteman, epi asire yo konnen ak jwenn avantaj ak sèvis ki 

disponib yo; 
 
d.   Idantifye epi elimine baryè nan dyagnostik rapid ak egzat pou andikap fizik, kondisyon 

medikal, maladi mantal ak twoub abi dwòg ki afekte veteran , militè ak fanmi yo; 
 
e.   Omante posiblite pou fòmasyon ak opòtinite travay pou veteran, militè ak fanmi yo;  
 
f.   Ankouraje devlopman yon rezo rekòmandasyon serye, tankou sistèm youn ede lòt; 
 
g.   Ogmante nèt resous ki disponib pou ede veteran, militè ak fanmi yo abòde andikap fizik, 

kondisyon medikal, maladi mantal ak/oswa twoub abi dwòg, san bliye bourad lajan ak sèvis ki 
disponib nan sous gouvènman federal, nan sous gouvènman eta ak nan sous ki pa gouvènman; 

 
h.   Kowòdone resous ak sèvis ki disponib pou veteran, militè k fanmi yo pou abòde andikap fizik, 

kondisyon medikal, maladi mantal ak twoub abi dwòg yo vin genyen nan sèvis aktif yo pou 
ogmante nèt rannman ak efikasite sèvis sa yo; 

i.   Idantifye ak elimine obstak nan sètifikasyon veteran, militè ak fanmi yo genyen devan yo 
pandan y ap chèche travay; 

 
j.  Esplore estrateji pou garanti pwogram kredi pou edikasyon konsidere kòmsadwa fòmasyon 

militè ak esperyans; epi 
 
k.   Devlope ak ranfòse patenarya piblik-prive pou amelyore lavi veteran, militè ak fanmi yo. 
 

2.   Prezidan an dwe kreye yon gwoup konsiltatif ki gen ladan reprezantan plizyè kalite enterè ki asosye 
avèk byennèt vetera, militè ak fanmi yo pou ede Konsèy la nan travay li.  Manm ki nan gwoup 
konsiltatif sa a ta dwe montre divèsite militè, veteran ak fanmi yo nan Eta New York. 

 
3.   Konsèy la dwe bay rapò ba Gouvènè a sou aktivite li yo, rezilta ak rekòmandasyon nan pou reyalize 

objektif Dekrè sa a tanzantan, selon enstriksyon Gouvènè a oswa reprezantan Gouvènè a. 
 

 
 

F È T anba siyati mwen ak So Prive Eta a nan Vil 

Albany, nan ventyèm jou mwa mas nan 

ane de mil katòz. 

 

 

 

GOUVÈNÈ A  

   

 

Sekretè Gouvènè a 

 
 


